
GOUVÈNÈ CUOMO ANONSE OUVÈTI PON NAN DIREKSYON SID I-81 SOU 

LARIVYÈ CHENANGO 
 

Yo te atenn gwo pwogrè nan Pwojè Prospect Mountain nan Binghamton 

 
Gouvènè Andrew M. Cuomo jodia te anonse ouvèti yon nouvo pon sou otowout nan 
direksyon sid sou Rivyè Chenango, yon gwo pwogrè nan pwojè $135 milyon pou 
rekonstwi Entè-echanj Prospect Mountain nan Wout Eta 17 ak I-81 nan vil Binghamton 
ak bouk Dickinson, Konte Broome. I-81 nan sòti 4 direksyon sid sou ranp pou 
Binghamton ak Hillcrest ap re-ouvè tou pou sikilasyon. 
 
“Otwout 81 nan Binghamton se yon lyen enpòtan nan sistèm otwout Eta New York e 
nouvo pon ki te bati nan Prospect Mountain lan pral sipòte ogmantasyon aktivite 
ekonomik epi fè sikilasyon an deplase san pwoblèm nan Southern Tier,” Gouvènè 
Cuomo te deklare. “Sa a se yon lòt egzanp ankò sou efò Eta pou ranfòse ensfrastrikti 
enpòtan e mwen kontan pou m wè siksè pwojè sa a ale delavan.” 
 
Pwojè Prospect Mountain gen ladan konstriksyon nouvo pon sou Rivyè Chenango, 
nouvo pave an beton, miray anti-bri ak Sistèm Transpòtasyon Entelijan (ITS) 
karakteristik kap ede jere sikilasyon an. Nouvo I-81 nan direksyon nò / Wout 17 nan pati 
lwès pon an sou Rivyè Chenango te re-ouvè nan kòmansman mwa sa e Wout Eta 17 
Prospect Street Interchange ranp sòti a te ouvè pou sikilasyon pandan ete a. Wout 17 
nan direksyon lwès Prospect Street sou ranp lan ak ranp nan direksyon sid I-81 a 
direksyon lwès wout 17 yo toulède pral ouvè pandan otòn sa a. 
 
Kontraktè konstriksyon pou pwojè a se L&T Construction Richmondville, Konte 
Schoharie. Travay la te kòmanse nan mwa mas 2012 e li prevwa pou l fini nan fen ane 
sa a.  
 
Komisyonè Depatman Transpòtasyon Eta New York (NYSDOT) Matthew J. Driscoll te 
deklare, “Nouvo pon sou Rivyè Chenango pral asire sekirite ak mobilite nan zòn koridò 
a nan lavni ak vas amelyorasyon ITS pral redwi konjesyon epi fè sikilasyon an ale san 
pwoblèm pou redwi emisyon gaz greenhouse. Gwo pwojè rekonstriksyon sa a te 
pwogrese grasa lidèchip Gouvènè Cuomo, e li pral pèmèt yo deziyen yon pati nan wout 
17 sa kòm otwout Entè-eta 86 federal nan lavni.” 

Mannm Asanble Clifford Crouch te deklare, “Mande nenpòt moun ki te kondwi nan 
Binghamton oswa Dickinson, konjesyon sikilasyon te yon gwo pwoblèm, men avèk 
anons jodia, pwoblèm sa a pral rezoud finalman. Travay gouvènman an se pou fè 
chanjman pozitif nan eta ki pral ede tout Nouyòkè yo, e avèk konstriksyon pon I-81 nap 
fè sa tou senpleman.” 
 
Manm Asanble Donna Lupardo te deklare, “Mwen kontan anpil avèk ouvèti yon nouvo 
pon sou direksyon sid nan otowout Entè-eta 81. Tout pwojè entè-echanj sa a te yon 
gwo travay e mwen reyèlman enpresyone avèk fason travay Depatman Transpòtasyon 
te fèt. Mwen ta renmen remèsye Gouvènè a pou sipò kontinyèl li nan pwojè enfrastrikti 
esansyèl sa a.” 
 
Yon estimasyon $164 milyon pou pwojè rekonfigirasyon wout Entè eta 4 (Wout Eta 17/I-
81 ak Wout Eta 7) pral kòmanse nan prentan ane pwochen pou l fini nan fen 2018.  

